
ABSTRAK 

Kajian ini bertujuan untuk menjelaskan tren kadar jenayah dalam negeri Sabah, di 

samping mengkaji perhubungan yang mungkin wujud antara jenayah dengan tenaga 

buruh mengikut pencapaian pendidikan dan strata. Kajian ini menggunakan data 

daripada Jabatan Perangkaan Malaysia dari tahun 1961 hingga tabun 2000. Manakala 

data kadar tenaga buruh adalah dari tahun 1992 hingga tahun 2000. Tetapi penyiasatan 

tenaga buruh tidak dijalankan pada tahun 1994, maka data kadar tenaga hanya 

melibatkan 8 tahun. Penjelasan tren kadar jenayah adalah melalui rajah garis dan 

peratus perubahan dalam bentuk jadual supaya lebih mudah difahami. Perhubungan 

antara kadar jenayah dengan kadar tenaga buruh mengikut pendidikan dan strata 

ditentukan dengan kaedah korelasi. Kadar jenayah pada amnya mempunyai tiga nilai 

yang tinggi iaitu pada tahun 1977, 1984 dan 1998. Didapati kadar jenayah mempunyai 

hubungan yang negatif dengan tenaga buruh yang mempunyai pendidikan rendah dan 

tertiari. Kadar jenayah terhadap manusia mempunyai perhubungan yang negatif 

dengan kadar tenaga buruh dengan pendidikan menengah. Tetapi tiada perhubungan 

yang bererti antara kadar tenaga buruh yang tiada pendidikan rasrni dengan kadar 

jenayah. Dengan mengkaji sejarah tentang jenayah dan mengkaji perhubungan yang 

wujud antara kadar jenayah dengan kadar tenaga buruh mengikut pendidikan, dapat 

merancang suatu polisi yang lebih berkesan. Jika pencapaian pendidikan semakin 

meningkat dalam tenaga buruh, pada waktu yang sama kadar jenayah semakin 

menurun. 

ABSTRACT 

This research is to interpreting the criminal trend in Sabah, and analysis the 

relationship that might be occur between criminal rate with labour force rate by 

educational attainment and stratum. This research is using the data from Department 

of Statistics Malaysia. Criminal data is from year 1961 to year 2000. while labour 

force rate is from year 1992 to year 2000. There was no labour force survey in year 

1994, so the labour force rate data only available for 8 years. Interpretation of the 

criminal rate will be shown by line graphs and percentage of change is shown in 

tables. The relationship between criminal rate and labour force by educational 

attainment and stratum can be determined using Pearson's correlation coefficient. The 

trend show that criminal rate has the three highest values, each value is in year 1977, 

1984 and year 2000. The results from Pearson's correlation coefficient show that the 

labour force rate with primary educational or tertiary educational has negative 

relationship with criminal rate. The labour force rate with secondary educational has 

negative relationship with criminal against the person. But there is no significant 

relationship between labour force with no formal educational with criminal rate. When 

the educational attainment of labour force is getting higher, at the same time the 

criminal rate is getting lower. So the government should giving more educational to 

the people. 

PENDAHULUAN 

1.1 Pengenalan 

Jenayah pada umumnya dikenali sebagai kelakuan yang melanggar undang-undang 

(Sullivan, 2003). Kita selalu mengatakan jenayah adalah kejadian yang dilaporkan 

kepada pihak polis. Tetapi, tafsiran jenayah adalah sangat luas daripada pelbagai 

pihak, kerana ia boleh wujud dalam pelbagai bentuk yang berbeza dan jenisnya 

menjadi semakin banyak mengikut aliran masa. Dalam zaman yang maju ini, bentuk 

jenayah menjadi lebih kompleks untuk dijelaskan. Oleh itu penjelasan adalah berbeza 

mengikut pihak-pihak tertentu, menjadikan jenayah tidak mempunyai suatu tafsiran 

yangjelas. 

Psikologi menjelaskan jenayah adalah berkaitan dengan gangguan atau 

ketidakseimbangan personaliti, yang selalunya telah wujud semasa seseorang masih 

berumur kecil atau muda (Sullivan, 2003). Ahli psikologi percaya bahawa pemikiran 

yang beIjenayah adalah berhubung dengan cara hidup semasa seseorang masih dalam 

peringkat kanak-kanak. Kelakuan yang berjenayah adalah satu perkembangan 

daripada pemikiran yang telah tercemar semasa peringkat kanak-kanak. Pada 

peringkat kanak-kanak, seseorang mungkin telah menerima layanan yang tidak adil 

atau tidak baik dari segi flZikal atau mental. 'Layanan' tersebut berkemungkinan besar 

adalah diberi oleh ibu, bapa, saudara, rakan-rakan atau penjaga. Selain daripada 

pengaruh semasa peringkat kanak-kanak, kelakuan jenayah juga dipengaruhi oleh 

masalah-masalah keluarga, layanan yang tidak adil, kemiskinan, pengangguran dan 

sebagainya (Sullivan, 2003). 

Ahli sosiologi pula berpendapat jenayah adalah berhubungan dengan 

perubahan sistem masyarakat (Sullivan, 2003). Sebagai contoh, kadar pengangguran 

yang semakin meningkat akan menyebabkan kadar jenayah juga semakin meningkat. 

Pada waktu awal, seseorang akan mendapatkan pekeIjaan yang sah di sisi undang-

undang sebagai mata pencarian mereka. Tetapi keadaan kadang-kala tidak sebegitu, 

mereka terpaksa menganggur mungkin kerana tahap pendidikan yang rendah. Ini 

menyebabkan mereka akan memilih untuk melakukan pekeIjaan yang haram bagi 

menampung kehidupan. Begitu juga sekiranya kadar kemiskinan semakin meningkat 

dalam sesebuah masyarakat, mereka akan cenderung untuk mencuri atau merompak 

untuk memenuhi keperluan (Sheley, 2000). Budaya melepak menyebabkan lebih 

banyak laporan tentangjenayah vandalisme. 

Sullivan (2003) mengatakan sosiologi juga mengatakan kecenderungan ke arah 

jenayah adalah dipengaruh oleh individu selain dipengaruhi oleh politik, pendidikan, 

pekerjaan dan sebagainya. Sebagai contoh, terpengaruh dengan rakan yang 

berpendapat bahawa kegiatan-kegiatan yang salah di sisi undang-undang seperti pecah 

rumah, mencuri kenderaan, pelacuran, menjual beli atau menyeludup dadah dan 

sebagainya akan mendapat pulangan yang lebih tinggi. Tambahan lagi, kesemua 

kegiatan ini dapat memberikan pulangan yang lumayan dalam masa yang paling 

singkat. Oleh itu seseorang yang tidak berfikiran matang yang bergaul dengan rakan 

seperti ini mudah terpengaruh oleh kata-kata rakannya. 

Dalam menentukan jenayah dari sudut undang-undang, dua perkara utama 

perlu difokuskan, iaitu berkaitan dengan interpretasi Parlimen dan juga maksud 

kesalahan awam (public wrong) atau kesalahan moral (moral wrong) (Haji Ibrahim, 

1995). Sebagai contoh, jika parlimen telah membentukkan undang-undang yang 

menafsirkan kelakuan membunuh, mencedera, mencuri sebagai jenayah, maka Polis 

DiRaja Malaysia boleh mengambil tindakan untuk membanteras secara rasmi. 

Kelakuan seperti bertengkar, meludah, membuat bising di perpustakaan dikatakan 

kesalahan awam atau kesalahan moral di mana tidak akan tersenarai sebagai jenayah 

atau ditangkap oleh polis. 

Walaupun terdapat pelbagai penjelasan tentang jenayah, namun kes jenayah 

tetap merupakan salah satu masalah masyarakat yang tidak disenangi oleh semua 

pihak. Kesan daripada jenayah tidak boleh dipandang ringan, kesannya dapat dirasai 

daripada individu hingga ke sesebuah negara. Andaikan kita hendak menjadikan 

negara ini sebagai satu tumpuan pelancongan, mungkinkah pelancong akan datang 

sekiranya kadar jenayab semakin meningkat? Atau sekiranya kita hendak 

mendapatkan pelaburan daripada luar negara, mungkinkah mereka yakin dengan 

perkembangan ekonomi negara kita sedangkan keamanan negara kita sedang dicemari 

olehjenayah. 

1.1.1 Kelas Sosial Dan Jenayab 

Dalam masyarakat, tidak ada kaedah yang tertentu atau dikatakan yang terbaik untuk 

menentukan kedudukan sosial (social position) seseorang, sarna ada daripada kelas 

atasan, kelas pertengahan atau kelas bawahan. Tetapi selalunya kelas ditentukan 

dalam kajian dengan mengikut pendapatan, pekerjaan, dan pendidikan seseorang 

(Beirne dan Messerschmidt, 1995). Jika gaji seseorang adalah tinggi atau mempunyai 

pekerjaan yang memerlukan kemahiran tinggi atau mempunyai tahap pendidikan yang 

cukup tinggi, maka dia dikatakan daripada kelas atasan. Dan jika seseorang adalah 

bergaji rendah atau tidak berpelajaran, maka dia dikelaskan dalam kedudukan sosial 

bawahan. 

Mereka yang daripada kelas bawahan Iebih kerap melakukan jenayah mencuri, 

pecah rumah, merompak dan sebagainya. Manakala mereka yang dari kelas atasan dan 

pertengahan selalunya melakukan jenayah berkolar putih (white-collar), pencemaran, 

politik dan sebagainya. Oleh itu jenis jenayah dikatakan berlaku rnengikut kedudukan 

sosial (Beirne dan Messerschmidt, 1995). Faktor-faktor melakukan jenayah berbeza 

mengikut kedudukan sosial seseorang. Faktor yang mendorong kelas bawahan 

melakukan jenayah adalah kerana kemiskinan, pengangguran, pendapatan rendah, 

pekerjaan yang susah. Manakala faktor yang rnendorong kelas atasan dan pertengahan 

melakukan jenayah kerana keuntungan, kuasa, pesaingan (Beirne dan Messerschmidt, 

1995). 

1.1.2 Jantina Dan Jenayab 

Dalam kes-kes jenayah yang dapat diselesaikan, dapat disimpulkan bahawa kaum 

lelaki lebih kerap melakukan jenayah daripada kaum perempuan. Jenis jenayah yang 

dilakukan oleh kaum lelaki selalunya lebih berat dan serius seperti, membunuh, 

mencedera, jenayah harta benda yang lebih berat, jenayah politik dan sebagainya. 

Manakala kaum wanita selalunya melakukan jenayah barta benda yang kecil-kecilan, 

seperti mencuri dalam kedai, atau jenayah pelacuran (Beirne dan Messerschmidt, 

1995). Kaum lelakijuga merupakan mangsajenayah yang lebih rarnai daripada kaum 

wanita. Kaum lelaki selalunya menjadi mangsa kepada jenayah kekerasan dan jenayah 

harta benda, kecuali jenayah seperti dirogol, dicabuli kebormatan, dan sebagainya 

(Beirne dan Messerschmidt, 1995). 

1.1.3 U mur Dan Jenayab 

Masyarakat daripada peringkat umur yang berbeza adalah terlibat dalam jenayab yang 

berbeza juga. Sebagai contoh, remaja daripada umur 12 tabun hingga 19 tabun selalu 

terlibat dalam jenayah harta benda seperti mencuri dan menyeluk saku. Pemuda 

daripada umur 20 tahun hingga 24 tabun selalunya melakukan jenayah harta benda 

yang lebih serius seperti pecah rumab atau melibatkan nilai barang curian yang lebib 

tinggi. Manakala masyarakat yang berumur 35 tabun dan ke atas kurang terlibat dalam 

kes-kes jenayab (Beirne dan Messerschmidt, 1995). 

1.2 Jenis Data Dalam Kajian 

Terdapat pelbagai jenis data boleh digunakan untuk menjalankan kajian jenayah. 

Antaranya terdapat tiga jenis data yang selalu digunakan adalah data rasmi, data 

mangsa jenayah dan data penjenayah. 

Data rasmi adalah data yang meliputi seluruh negara atau selalunya kawasan 

yang lebih luas. Selalunya data jenis ini boleh didapati daripada pihak polis. Data 

adalah berkaitan dengan bilangan kes jenayah yang dilaporkan kepada polis mengikut 

jenis kes jenayah, tahun, kawasan, umur penjenayah, jantina penjenayah dan 

sebagainya. Data jenis ini hanya melibatkan kes-kes jenayah yang dilaporkan kepada 

polis sahaja. Kes jenayah yang berlaku tetapi tidak dilaporkan kepada polis, maka kes 

ini diabaikan daripada data rasmi. Kelemahan yang mungkin berlaku adalah data 

rasmi tidak memberi nilai sebenar. Andaikan satu kes rompakan yang melibatkan lima 

orang mangsa telah berlaku, laporan daripada setiap orang mangsa akan direkodkan 

sebagai satu kes rompakan dan akhimya menjadi lima kes rompakan yang berlaku. 

Data daripada mangsa jenayah adalah melalui tinjauan dengan suatu sampel 

yang cukup besar. Tujuan tinjauan dijalankan adalah hendak mendapatkan bilangan 

kes jenayah sebenar, sedangkan terdapat kes-kes jenayah yang tidak dilaporkan seperti 

kecurian yang kecil dan jenayah rogol. Pada masa yang sama, data daripada tinjauan 

adalah lebih teliti berbanding dengan data rasmi. Tetapi data jenis ini tidak 

memberikan maklumat tentang pembunuhan, sebab tinjauan tidak dapat dijalankan ke 

atas mangsa pembunuhan yang telah meninggal duma. 

Data penjenayah adalah satu tinjauan kepada penjenayah. Borang tinjauan 

akan diedarkan kepada orang awam. Penjenayah yang pemah melakukan kes jenayah 

akan mengisikan borang. borang yang diedar akan dikumpulkan. Data ini dapat 

memberikan maklumat yang lebih penting dan lebih jelas tentang cm-ciri sesuatu kes 

jenayah dan penjenayah seperti latar belakang penjenayah, sifat penjenayah, sebab 

penjenayah, apakah sasaran penjenayah. 

1.3 Kategori Jenayab Dan Jenis Jenayab 

Jenayah adalah wujud dalam pelbagai bentuk. Dalam undang-undang jenayah, 

terdapat juga pelbagai definisi yang berbeza untuk setiap jenis jenayah. Kes-kes 

jenayah yang dilaporkan kepada Polis DiRaja Malaysia (PDRM) di negeri Sabah pada 

umumnya dibahagi kepada lima kategori utama. Lima kategori utama adalah seperti 

berikut: 

a. Melanggar Undang-undang 

b. Perbuatan Sumbang Yang Mengaibkan 

c. Kesalahan Terhadap Manusia 

d. Kesalahan-kesalahan Terhadap Harta Benda 

e. Lain-lain Kesalahan Yang Dilakukan Di Bawah Undang-undang 

Kanun Keseksaan Jenayah 

Dalam setiap kategori utama jenayah, terbahagi kepada beberapa jenis jenayah pula. 

Jenis jenayah mengikut kategorinya dapat diringkas seperti Rajah 1.1. 

Melanggar Undang
undang 

1. Melanggar 
Keten1eraman Awam 

2. Kesaksian Palsu 
- Dan Kesalahan Yang 

Berlawanan Dengan 
Keadilan Sumpah 
Bohong 

3. Lan Dan Tahanan 
Dan T angkapan, dan 

4. Lain-lain. 

Semua Kesalahan 

Kesalahan Terhadap 
Manusia 

8 

Perbuatan Sumbang I 
Yang Mengaibkan 

Kesalahan
kesalahan Temadap 

Harta Benda 

Lain-lain Kesalahan 
Yang Dilakukan Di 

Bawah Undang
un dang Kanun 

Keseksaan Jenavah 

1. Rogal Dan 
Mencabul 
Kehormatan 

1. Bunuh Dan Salah 
Bunuh 

2. Cuba Membunuh 
Dan Cuba Bunuh Diri 

3. Mendatangkan 
Luka Parah, Luka 
Dan Sebagainya 

4. Menggunakan 
Kekerasan Jenayah, 
dan 

5. Lain-lain. 

2. Perbuatan Luar 
Biasa, dan 

3. Lain-lain. 

1. Pemalsuan Dan 
Melencungkan Duit . 
dan 

2. Lain-lain. 

1. Curi Dan Lain-lain 
Curian 

2. Samun Dan Peras 
Ugut 

3. Langgaran Rumah 
Dengan 
Bersembunyi Atau 
Pecah Rumah 

4. Menyamar, tipu, 
Memalsukan Dan 
Sebagainya 

5. Menerima barang
barang Curi 

6. Bencana Dengan 
Menggunakan Api, 
dan 

7. Lain-lain. 

Rajah 1.1 Jenis jenayah mengikut kategori. 

a. Kategori jenayah yang pertama, iaitu jenayah melanggar undang-undang 

terbahagi kepada empat jenis, iaitu: 

1. Melanggar Ketenteraman Awam. 

11. Kesaksian Palsu Dan Kesalahan Yang Berlawanan Dengan Keadilan 

Sumpah Bohong. 

iii. Lari Dari Tahanan Dan Tangkapan, dan. 

IV. Lain-lain. 

b. Kategori jenayah yang kedua, iaitu jenayah yang merupakan perbuatan 

sumbang yang mengaibkan terbahagi kepada tiga jenis, iaitu: 

1. Rogol Dan Mencabul Kehormatan. 

11. Perbuatan Luar Biasa. dan. 

iii. Lain-lain. 

c. Kategori jenayah yang ketiga, iaitu jenayah yang merupakan kesalahan 

terhadap manusia terbahagi kepada lima jenis. iaitu: 

1. Bunuh Dan Salah Bunuh. 

11. Cuba Membunuh Dan Cuba Bunuh Diri. 

111. Mendatangkan Luka Parah, Luka Dan Sebagainya. 

IV. Menggunakan Kekerasan Jenayah. dan 

v. Lain-lain. 

d. Kategori jenayah yang keempat, iaitu jenayah yang merupakan kesalahan-

kesalahan terhadap harta benda terbahagi kepada tujuhjenis, iaitu: 

1. Curi Dan Lain-lain Curian. 

11. Samun Dan Peras U gut. 

111. Langgaran Rumah Dengan Bersembunyi Atau Pecah Rumah. 

iv. Menyamar, tipu, Memalsukan Dan Sebagainya. 

v. Menerima barang-barang Curio 

Vl. Bencana Dengan Menggunakan Api, dan 

Vll. Lain-lain. 

e. Kategori jenayah yang kelima, iaitu jenayah yang merupakan lain-lain 

kesalahan yang dilakukan di bawah undang-undang kanun keseksaan jenayah 

terbahagi kepada dua jenis, iaitu: 

1. Pemalsuan Dan Melencungkan Duit, dan 

11. Lain-lain. 

Perbuatan sumbang yang mengaibkan yang selalu berlaku adalah merogol dan 

mencabul kehormatan. Jenayah rogol dikatakan adalah perbuatan memaksa wanita 

mengadakan perhubungan seks dengan lelaki tanpa keinginan daripada pihak wanita, 

kecuali wanita adalah isteri kepada lelaki itu (Adler et al., 1998). Jenayah merogol 

selalunya menyebabkan kecederaan juga jika mangsa cuba melawan perogol. Wanita 

yang dirogol atau dicabuli oleh suami, ahli keluarga, rakan atau orang yang dikenali 

selalunya tidak melaporkan kepada polis. Ini adalah kerana mereka akan berasa 

sungguh malu dalam masyarakat jika kes mereka telah diketahui oleh orang rarnai 

(Beirne dan Messerschmidt, 1995). Oleh itu menyebabkan data daripada polis tentang 

bilangan kes rogol selalunya kurang daripada jumlah kes sebenar. 

Pembunuhan adalah kematian seseorang yang disebabkan oleh orang lain 

(Adler et al., 1998). Terdapat jenis pembunuhan yang sah di sisi undang-undang, 

seperti pembunuhan oleh polis, askar, orang yang mempertahankan diri. Pembunuhan 

yang tidak sah adalah jenayah yang berat. Pembunuhan boleh dibahagi kepada dua 

jenis, iaitu membunuh dengan niat dan salah membunuh. Pembunuhan berniat adalah 

disebabkan pertengkaran, dendam, rompakan. Jenayah salah bunuh adalah 

pembunuhan yang tidak bemiat. Pembunuh adalah secara tidak sengaja menyebabkan 

kematian seseorang. Pembunuh mungkin adalah seseorang rakan yang dikenali oleh 

mangsanya, orang yang tidak dikenali, ahli keluarga, dalam kumpulan (Adler et al., 

1998). 

Jenayah melukakan mangsa adalah perbuatan mencederakan badan mangsa 

atau dikatakan menyerang mangsa. Jenayah ini terbahagi kepada serangan yang biasa 

dan serangan yang berat. Serangan yang biasa adalah menyebabkan kecederaan yang 

ringan. Serangan yang berat adalah menyebabkan kecederaan yang parah sehingga 

mangsa hampir mati. Selalunya serangan yang berat melibatkan pelbagai jenis senjata 

yang sungguh berbahaya (Adler et al., 1998). Senjata yang berbahaya akan 

menyebabkan kecederaan mangsanya yang parah seperti patah tangan, cacat, dan 

hampir mati. Satu jenis jenayah mencederakan mangsa adalah penderaan. Penderaan 

boleh berlaku dalam keadaan ibu bapa ke atas anaknya, anak ke atas ibu bapanya, 

guru ke atas muridnya dan pelbagai keadaan yang lain yang mungkin wujud. 

Penderaan selalu berlaku dalam keluarga yang dilakukan oleh ibu bapa. Penderaan 

yang Iebih serius boleh berlaku sehingga boleh menyebabkan kematian. Jenayah ini 

lebih susah dikesan dan kebanyakannya tidak dilaporkan kepada polis. 

Jenayah penculikan adalah perbuatan yang menangkap secara tidak sah dan 

mengeluarkan permintaan sebagai syarat membebaskan mangsa seperti wang. 

Penculikan bukan sahaja bertujuan meminta wang, tetapi penculikan boleh berlaku ke 

atas kanak-kanak, kemudian kanak-kanak dijual ke luar negara sebagai hamba. 

Penculikan juga berlaku ke atas wanita-wanita, terutama yang masih muda, kemudian 

mereka dibawa ke luar negara dan dipaksa melacur diri (Adler et al., 1998). 

Contohjenayah kekerasan yang sungguh serius adalah seperti pengganas yang 

menggunakan pelbagai jenis senjata yang amat berbahaya seperti bom, gas beracun, 

senjata api dan menyebabkan kematian orang lain atau kecederaan parah dalam 

jumlah banyak. Keadaan ini mungkin tidak berlaku dalarn negara kita, tetapi ia 

berlaku di negara-negara lain. Jenayah kekerasan di negara kita mungkin hanya 

menyebabkan kecederaan atau kematian yang tidak ramai. 

Jenayah harta benda adalah seperti mencuri, pecah rumah, mempu dan 

sebagainya. Jenayah harta benda selalu adalah perbuatan mendapatkan barangan 

seperti wang, kenderaan, barang berharga yang dimiliki oleh orang lain dengan cara 

yang tidak bermoral seperti mencuri, menipu, merompak. Akhirnya menyebabkan 

kerugian kepada pemiliknya. Penjenayah selalu mempunyai matlarnat dan sebab yang 

sarna, iaitu mendapatkan keuntungan yang lumayan. 

Jenayah mencuri adalah yang paling banyak berlaku. Jenayah mencuri boleh 

berlaku di mana-mana sahaja dan pada bila-bila masa. Ia boleh berlaku dalam bas, 

dalam kedai, dalam restoran, pada waktu pagi atau Malam. Jenayah ini sering berlaku 

sebab mereka hendak merniliki barangan tersebut tetapi tidak mempunyai wang untuk 

membeli ia (Adler et al., 1998). Contoh jenayah mencuri adalah kes kecurian 

kenderaan. Kenderaan dicuri dan kemudian dijual dengan harga yang lebih rendah 

atau alatan-alatan kenderaan dijual secara berasingan. Tujuan penjenayah mencuri 

adalah mendapatkan keuntungan semasa menjualkan barang curian. Pemuda yang 

mencuri kereta, adalah kerana mereka hendak menggunakan kereta itu untuk 

berlumba (Adler et al., 1998). 

Merompak adalah mendapatkan barangan hak rnilik orang lain dengan 

menggunakan kekerasan. Rompakan bukan sahaja menyebabkan kerugian dari harta 

benda, tetapi mungkin menyebabkan kecederaan (Beirne dan Messerschmidt, 1995). 

Kadang-kala rompakan tidak melibatkan senjata, tetapi ada masanya penjenayah 

menggunakan senjata yang berbahaya untuk memaksa mangsa jenayah menyerahkan 

semua harta benda. Jika tidak, akan menyebabkan kematian kepada mangsa. Jika kes 

rompakan telah melibatkan kematian, maka kes itu tidak direkodkan sebagai kes 

rompakan lagi tetapi direkodkan sebagai kes jenayah yang lebih berat iaitu 

pembunuhan (Sheley, 1995). 

Pecah rumah adalah memasuki rumah, kedai, atau bangunan tanpa 

pengetahuan tuan rumah, selalunya tidak melibatkan senjata. Tujuan penjenayah 

pecah rumah adalah mencuri wang, barangan berharga seperti barang eletrik, barang 

kemas, barang kesenian dan sebagainya. Kes jenayah selalu berlaku semasa tuan 

